ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ    

	1. ՀՀ պաշտպանության նախարարություն 
	25.06.2021թ

	
	N ՊՆ/510/3303-2021

	Առաջարկություններ և դիտողություններ չկան

	Ընդունվել է ի գիտություն



	2․ ՀՀ ոստիկանություն
	24.06.2021թ.

	
	N 1/21/40714-21

	
Առաջարկություններ և դիտողություններ չկան

	Ընդունվել է ի գիտություն


	3. ՀՀ Էկոնոմիկայի նախարարություն 
	29․06․2021 թ․

	
	N 01/9405-2021 

	Առաջարկություններ և դիտողություններ չկան

	Ընդունվել է ի գիտություն


	4․ ՀՀ առողջապահության նախարարություն
	23.06.2021թ.

	
	N ԱԱ/11.1/13262-2021

	 
Առաջարկություններ և դիտողություններ չկան

	Ընդունվել է ի գիտություն


	5․ ՀՀ արտակարգ իրավիճակների նախարարություն
	25.04.2021թ.

	
	N 01/01.4/3299-2021

	
Առաջարկություններ և դիտողություններ չկան
	
Ընդունվել է ի գիտություն


	6․ ՀՀ ազգային անվտանգության ծառայություն
	29.06.2021թ.

	
	N 11/506

	 
Կառավարության որոշման նախագծի 1-ին կետի 1-ին ենթակետում առաջարկվել է «իրականացված» բառը փոխարինել «որոշված՝» բառով։
	
Ընդունվել է
Կատարվել է համապատասխան փոփոխությունը։


	7․ ՀՀ ՏԿԵՆ Պետական գույքի կառավարման կոմիտե
	30․06․2021թ․

	
	N 01/11.6/4617-2021

	Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1.Նախագծի 1-ին կետի 1-ին ենթակետով ՀՀ կառավարության 2021 թվականի մայիսի 6-ի № 736-Ն որոշման N1 հավելվածի նոր խմբագրությամբ շարադրվող 11-րդ կետի «ա» ենթակետում առաջարկում ենք «տեխնիկական անձնագիր» բառերը փոխարինել «հաշվառման վկայագիր» բառերով, քանի որ ՀՀ ոստիկանության ճանապարհային ոստիկանության ծառայության կողմից տրամադրվում է տրանսպորտային միջոցի հաշվառման վկայագիր:
 2. Նախագծի 1-ին կետի 2-րդ ենթակետի համաձայն նախատեսվում է՝ «N2 հավելվածի 10-րդ կետում «մրցակցային եղանակով ընտրված կազմակերպության կողմից գնահատված վնասի չափով» բառերը փոխարինել «Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի «Գույքի գնահատման և աճուրդի կենտրոն» ՊՈԱԿ-ի կողմից գնահատված վնասի չափով» բառերով»։
Սակայն հաշվի առնելով այն հանգամանքը, որ ՊՈԱԿ-ն իր կանոնադրությամբ օժտված չէ վնասի փոխհատուցման չափի գնահատման աշխատանքներ կատարելու իրավունքով և չունի նման գործառույթ, փորձ և համապատասխան մասնագետներ այդ գործունեությունն իրականացնելու համար,  առաջարկում ենք Նախագծի 1-ին կետի 2-րդ ենթակետը հանել։ 
Միաժամանակ գտնում ենք, որ վնասի փոխհատուցման չափի գնահատման աշխատանքներ կատարելու համար նպատակահարմար է ներգրավել ոչ թե ուղղակի լիցենզավորված գնահատողների, այլ համապատասխան նեղ մասնագիտական գիտելիքներ կրող փորձագետների և փորձագիտական գործունեություն իրականացնող կազմակերպությունների, քանի որ վնասի փոխհատուցման չափի գնահատման աշխատանքներն ունեն իրենց առանձնահատկությունները, որոնց տիրապետում են հենց նշված բնագավառի կազմակերպությունների մասնագետները, օրինակ՝ ապահովագրության ոլորտի։
Ելնելով վերոգրյալից՝ «Գույքի գնահատման և աճուրդի կենտրոն» ՊՈԱԿ-ը խնդրել է հաշվի առնել վերջինիս կարծիքը Նախագծի նշված կետի վերաբերյալ, որը բազմիցս ներկայացվել է նաև բանավոր կերպով Նախագծի քննարկման փուլում։
3. Նախագծի 4-րդ կետով Պետական գույքի կառավարման կոմիտեի (այսուհետ՝ Կոմիտե) նախագահին հանձնարարվում է ՀՀ վարչապետի աշխատակազմ ներկայացնել գույքի վերադարձման անհնարինության և գույքը վնասված վերադարձնելու դեպքում վնասի գնահատման կարգը, մինչդեռ «Պետական գուքի կառավարման մասին» ՀՀ օրենքի 7-րդ հոդվածով (Կոմիտեի լիազորությունները) այդպիսի կարգ մշակելու լիազորությամբ Կոմիտեն օժտված չէ:
4. Հարկ ենք համարում նաև ընդգծել, որ ՀՀ քաղաքացիական օրենսգրքի (այսուհետ՝ Օրենսգիրք) 1065-րդ հոդվածի համաձայն՝ այն դեպքերում, երբ Օրենսգրքին կամ այլ օրենքներին համապատասխան վնասը հատուցվում է Հայաստանի Հանրապետության կամ համայնքի կողմից, նրանց անունից հանդես են գալիս համապատասխան ֆինանսական մարմինները, եթե այդ պարտականությունն Օրենսգրքի 129-րդ հոդվածի 3-րդ կետին համապատասխան դրված չէ այլ մարմնի, իրավաբանական անձի կամ քաղաքացու վրա:

	


1․ Ընդունվել է
Կատարվել է համապատասխան փոփոխությունը։




2․ Ընդունվել է ի գիտություն
























3․ Ընդունվել է
Նախագծի 4-րդ կետը հանվել է։




4․ Ընդունվել է ի գիտություն


	8․ ՀՀ ֆինանսների նախարարություն
	21.07.2021թ.

	
	N 01/11-1/11515-2021

	 Առաջարկություններ և դիտողություններ չկան


	Ընդունվել է ի գիտություն 

	9. ՀՀ արդարադատության նախարարություն
	05.08.2021թ.

	
	N 01/27.2/23740-2021

	 ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

[bookmark: _Hlk78284572]Ներկայացված «Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման Նախագծի վերաբերյալ հարկ ենք համարում ներկայացնել հետևյալ դիտողություններն ու առաջարկությունները.
1. Նախագծի 1-ին կետով առաջարկվում է Հայաստանի Հանրապետության կառավարության 2021 թվականի մայիսի 6-ի N 736-Ն որոշման N 1 հավելվածի 11-րդ կետը շարադրել նոր խմբագրությամբ: Նախագծի 1-ին կետով Հայաստանի Հանրապետության կառավարության 2021 թվականի մայիսի 6-ի N 736-Ն որոշման N 1 հավելվածի նոր խմբագրությամբ շարադրվող 11-րդ կետի «ա» և «բ» ենթակետերով առաջարկվում է նախատեսել, որ տրանսպորտային միջոցների միջինացված շուկայական արժեք որոշելու համար անհրաժեշտ է ներկայացնել տրանսպորտային միջոցի հաշվառման վկայագրի կամ սեփականության իրավունքի վկայականի պատճեն (բացակայության դեպքում տեղեկանք ճանապարհային ոստիկանությունից), կամ հանձնման-ընդունման ակտի պատճեն՝ որտեղ առնվազն նշված կլինի տրանսպորտային միջոցի մակնիշը և տիպարը, թողարկման տարեթիվը, հաշվառման համարանիշը։ Այլ գույքերի պարագայում միջինացված շուկայական արժեք որոշելու համար անհրաժեշտ է ներկայացնել հանձնման-ընդունման ակտի պատճեն, որտեղ նշված կլինի գույքի անվանումը, տեխնիկական բնութագիրը, թողարկման տարեթիվը, առկայության դեպքում՝ սեփականության վկայականի պատճեն։ 
[bookmark: _Hlk77844743]Այս առումով հարկ ենք համարում նշել, որ Նախագծի 1-ին կետով Հայաստանի Հանրապետության կառավարության 2021 թվականի մայիսի 6-ի N 736-Ն որոշման N 1 հավելվածի նոր խմբագրությամբ շարադրվող 11-րդ կետի «ա» և «բ» ենթակետերի բովանդակությունից պարզ չէ՝ թե հիշյալ ենթակետերում նշված փաստաթղթերը որ մարմնին պետք է ներկայացվեն: 
[bookmark: _Hlk77844552]Ուստի ելնելով վերոգրյալից՝ Նախագծով անհրաժեշտ է հստակեցնել այն հարցը, թե Նախագծի 1-ին կետով Հայաստանի Հանրապետության կառավարության 2021 թվականի մայիսի 6-ի N 736-Ն որոշման N 1 հավելվածի նոր խմբագրությամբ շարադրվող 11-րդ կետի «ա» և «բ» ենթակետերում նշված փաստաթղթերը որ մարմնին պետք է ներկայացվեն:
Միևնույն ժամանակ, վերոգրյալի համատեքստում հարկ ենք համարում նշել, որ եթե նշված փաստաթղթերը ներկայացվելու են ՀՀ պաշտպանության նախարարություն, ապա անհրաժեշտ է նկատի ունենալ, որ Հայաստանի Հանրապետության կառավարության 2021 թվականի մայիսի 6-ի N 736-Ն որոշման N 1 հավելվածի 3-րդ և 5-րդ կետերի համաձայն՝  փոխհատուցում ստանալու նպատակով օրինական տիրապետողը դիմումը ներկայացնում է Հայաստանի Հանրապետության պաշտպանության նախարարություն։ Փոխհատուցում տալու նպատակով նախարարությունը ռազմական դրության իրավական ռեժիմի ընթացքում ռազմական դրությամբ պայմանավորված խնդիրները լուծելու նպատակով իրենց կողմից օգտագործված ֆիզիկական և իրավաբանական անձանց գույքը վերադարձնելու անհնարինության դեպքում համարժեք փոխհատուցում տալու նպատակով ընդունում է օրինական տիրապետողի (ներկայացուցչի կամ իրավահաջորդի) կողմից համապատասխան դիմում՝ համաձայն N 1 ձևի, անձը հաստատող փաստաթղթի պատճենը (իրավաբանական անձանց դեպքում` պետական գրանցման վկայականի պատճենը), դիմումն օրինական տիրապետողի ներկայացուցչի կամ իրավահաջորդի կողմից ներկայացվելու դեպքում՝ համապատասխանաբար ներկայացուցչի լիազորությունները կամ անձի իրավահաջորդ հանդիսանալու փաստը հաստատող փաստաթղթեր, տվյալ գույքի նկատմամբ իրավունքները հավաստող փաստաթուղթ, իսկ դրանց բացակայության դեպքում՝ գույքի հանձնումը հավաստող փաստաթուղթ և դրանք ստանալուն հաջորդող օրվանից 3 աշխատանքային օրվա ընթացքում ներկայացնում է հանձնաժողովի քննարկմանը:
2. Նախագծի 1-ին կետով Հայաստանի Հանրապետության կառավարության 2021 թվականի մայիսի 6-ի N 736-Ն որոշման N 1 հավելվածի նոր խմբագրությամբ շարադրվող 11-րդ կետի ենթակետերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, համաձայն որոնց՝ ենթաօրենսդրական նորմատիվ իրավական ակտերում կետերը համարակալվում են արաբական թվանշաններով, որոնք տեքստից բաժանվում են միջակետով, ենթակետերը համարակալվում են արաբական թվանշաններով, որոնք տեքստից բաժանվում են փակագծով, պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Նույն դիտողությունը վերաբերելի է նաև Հայաստանի Հանրապետության կառավարության 2021 թվականի մայիսի 6-ի N 736-Ն որոշման N 1 հավելվածի նոր խմբագրությամբ շարադրվող 11-րդ կետի «գ» ենթակետին:
3. Նախագծի 1-ին կետով Հայաստանի Հանրապետության կառավարության 2021 թվականի մայիսի 6-ի N 736-Ն որոշման N 1 հավելվածի նոր խմբագրությամբ շարադրվող 11-րդ կետի «գ» ենթակետով առաջարկվում է նախատեսել, որ  գնահատման աշխատանքներն իրականացվելու են նույն կետի «ա» և «բ» ենթակետերով սահմանված ամբողջական փաստաթղթերը Նախարարության կողմից ներկայացնելուց հետո 15 աշխատանքային օրվա ընթացքում:
Այս առումով հարկ ենք համարում նշել, որ Նախագծի 1-ին կետով Հայաստանի Հանրապետության կառավարության 2021 թվականի մայիսի 6-ի N 736-Ն որոշման N 1 հավելվածի նոր խմբագրությամբ շարադրվող 11-րդ կետի «գ» ենթակետի բովանդակությունից պարզ չէ՝ թե հիշյալ ենթակետում նշված փաստաթղթերը Հայաստանի Հանրապետության պաշտպանության նախարարության կողմից որ մարմնին պետք է ներկայացվեն: Ուստի ելնելով վերոգրյալից՝ Նախագծով անհրաժեշտ է հստակեցնել նաև հիշյալ հարցը:
Միևնույն ժամանակ, վերոգրյալի համատեքստում հարկ ենք համարում նշել, որ եթե Նախագծի 1-ին կետով Հայաստանի Հանրապետության կառավարության 2021 թվականի մայիսի 6-ի N 736-Ն որոշման N 1 հավելվածի նոր խմբագրությամբ շարադրվող 11-րդ կետի «գ» ենթակետում նշված փաստաթղթերը ներկայացվելու են ՀՀ Պետական գույքի կառավարման կոմիտե (այսուհետ՝ Կոմիտե), ապա, Նախագծով անհրաժեշտ է կարգավորել նաև այն հարցը, թե Նախարարությունը ինչ ժամկետում է փաստաթղթերը ներկայացնելու Կոմիտե:
Այս առումով անհրաժեշտ է նկատի ունենալ, որ՝ 
Հայաստանի Հանրապետության կառավարության 2021 թվականի մայիսի 6-ի N 736-Ն որոշման N 1 հավելվածի 5-րդ կետի համաձայն՝ փոխհատուցում տալու նպատակով նախարարությունը ռազմական դրության իրավական ռեժիմի ընթացքում ռազմական դրությամբ պայմանավորված խնդիրները լուծելու նպատակով իրենց կողմից օգտագործված ֆիզիկական և իրավաբանական անձանց գույքը վերադարձնելու անհնարինության դեպքում համարժեք փոխհատուցում տալու նպատակով ընդունում է օրինական տիրապետողի (ներկայացուցչի կամ իրավահաջորդի) կողմից համապատասխան դիմում՝ համաձայն N 1 ձևի, անձը հաստատող փաստաթղթի պատճենը (իրավաբանական անձանց դեպքում` պետական գրանցման վկայականի պատճենը), դիմումն օրինական տիրապետողի ներկայացուցչի կամ իրավահաջորդի կողմից ներկայացվելու դեպքում՝ համապատասխանաբար ներկայացուցչի լիազորությունները կամ անձի իրավահաջորդ հանդիսանալու փաստը հաստատող փաստաթղթեր, տվյալ գույքի նկատմամբ իրավունքները հավաստող փաստաթուղթ, իսկ դրանց բացակայության դեպքում՝ գույքի հանձնումը հավաստող փաստաթուղթ և դրանք ստանալուն հաջորդող օրվանից 3 աշխատանքային օրվա ընթացքում ներկայացնում է հանձնաժողովի քննարկմանը:
Հայաստանի Հանրապետության կառավարության 2021 թվականի մայիսի 6-ի N 736-Ն որոշման N 1 հավելվածի 9-րդ կետի համաձայն՝ միջգերատեսչական հանձնաժողովի աշխատակարգով սահմանված կարգով ուսումնասիրվում են նույն կարգի 5-րդ կետով սահմանված` ֆիզիկական և իրավաբանական անձանց կողմից ներկայացված փաստաթղթերը, և 30-օրյա ժամկետում փոխհատուցում տալու վերաբերյալ առաջարկությունները նախարարության միջոցով ներկայացվում են Հայաստանի Հանրապետության վարչապետի աշխատակազմ՝ Հայաստանի Հանրապետության կառավարության քննարկմանը ներկայացնելու նպատակով, ընդ որում, փոխհատուցում տալու վերաբերյալ առաջարկություն ներկայացվելու դեպքում նշվում է նաև առաջարկվող փոխհատուցման չափը։
4. Նախագծի 2-րդ կետում «28-րդ հոդվածի 4-րդ մասի» բառերն առաջարկում ենք փոխարինել «28-րդ հոդվածի 4-րդ մասով» բառերով:
5. Նախագծի 4-րդ կետով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ նույն որոշումն ուժի մեջ մտնելուց հետո 20-օրյա ժամկետում վարչապետի աշխատակազմ ներկայացնել գույքի վերադարձման անհնարինության և գույքը վնասված վերադարձնելու վնասի գնահատման կարգը:
Այս առումով անհրաժեշտ է նկատի ունենալ, որ Հայաստանի Հանրապետության Սահմանադրության 6-րդ հոդվածի 1-ին և 2-րդ մասերում ամրագրված կարգավորումների համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Վերոգրյալ իրավակարգավորման բովանդակությունից պարզ է դառնում, որ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար անմիջականորեն լիազորված են Սահմանադրությամբ կամ օրենքներով: Ընդ որում, հիշյալ մարմինները կարող են ընդունել ենթաօրենսդրական նորմատիվ իրավական ակտեր միայն օրենքով լիազորված լինելու պարագայում:
6. Նախագծի 5-րդ կետով առաջարկվում է նախատեսել, որ որոշումն ուժի մեջ է մտնելու պաշտոնական հրապարակմանը հաջորդող օրվանից:
Այս առումով նկատի ունենալով այն հանգամանքը, որ ներկայացված նախագծով առաջարկվում է Հայաստանի Հանրապետության կառավարության մի շարք որոշումներում կատարել փոփոխություններ՝ արդյունքում նախատեսելով, որ Հայաստանի Հանրապետության կառավարության 2021 թվականի մայիսի 6-ի N 736-Ն և Հայաստանի Հանրապետության կառավարության 2007 թվականի հուլիսի 19-ի N 832-Ն որոշումներում նախատեսված դեպքերում գույքի միջին շուկայական արժեքի որոշումը, պատճառված վնասի չափի գնահատումը իրականացվելու է Պետական գույքի կառավարման կոմիտեի «Գույքի գնահատման և աճուրդի կենտրոն» ՊՈԱԿ-ի կողմից, մինչդեռ հիշյալ ՊՈԱԿ-ի կանոնադրությամբ վերջինիս նման իրավասություն դեռևս վերապահված չէ։ Հայաստանի Հանրապետության կառավարության 2019 թվականի սեպտեմբերի 5-ի N 1232-Ն որոշման 3-րդ կետի կետում ամրագրված կարգավորումների համաձայն՝ «Գույքի գնահատման և աճուրդի կենտրոն» պետական ոչ առևտրային կազմակերպության գործունեության հիմնական առարկաներն են՝ պետական սեփականություն հանդիսացող գույքի հաշվառման աշխատանքների իրականացումը, պետական սեփականություն հանդիսացող գույքի գույքագրման աշխատանքների իրականացումը, պետական սեփականություն հանդիսացող գույքի պահառության աշխատանքների կազմակերպումը, ներառյալ՝ այդ գույքի տեխնիկական սպասարկման և ընթացիկ վերանորոգման աշխատանքների իրականացումը, պետական սեփականություն հանդիսացող գույքի և գույքային իրավունքների արժեքի որոշումը (գնահատումը և վերագնահատումը), պետական սեփականություն հանդիսացող անշարժ գույքի չափագրումը, սպասարկումն ու շահագործումը, պետական սեփականություն հանդիսացող գույքի, գույքային իրավունքների, առևտրային կազմակերպություններում ունեցած բաժնեմասերի ու բաժնետոմսերի օտարման և մասնավորեցման հրապարակային սակարկությունների կազմակերպումը: «Գույքի գնահատման և աճուրդի կենտրոն» պետական ոչ առևտրային կազմակերպության գործունեության հիմնական նպատակներն են` պետական սեփականություն հանդիսացող գույքի վերաբերյալ հավաստի տեղեկությունների (ներառյալ՝ արժեքը) ստացման (հավաքագրման) և պահպանման ապահովումը, պետական սեփականություն հանդիսացող գույքի շրջանառության հետ կապված գործարքների արդյունավետության բարձրացումը, պետական սեփականություն հանդիսացող անշարժ գույքի արդյունավետ շահագործման պայմանների ապահովումը։ Նույն Որոշման 4-րդ կետում ամրագրված կարգավորման համաձայն՝ «Գույքի գնահատման և աճուրդի կենտրոն» պետական ոչ առևտրային կազմակերպությանը թույլատրվել է իրականացնել ձեռնարկատիրական գործունեության հետևյալ տեսակները՝ գույքագրում, անշարժ գույքի չափագրում, գույքի արժեքի որոշում, անշարժ գույքի շահագործման և սպասարկման ծառայությունների մատուցում, տեղեկատվության ու խորհրդատվության տրամադրում, գույքի (ներառյալ՝ ապրանքներն ու նյութերը), գույքային իրավունքների, աշխատանքների ու ծառայությունների, արժեթղթերի (ներառյալ՝ բաժնետոմսերը), կազմակերպությունների կանոնադրական կապիտալում բաժնեմասերի հրապարակային սակարկությունների կազմակերպում և իրականացում։
Հաշվի առնելով վերոգրյալը և միևնույն ժամանակ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջները՝ առաջարկում ենք Նախագծի 5-րդ կետում ամրագրված կարգավորումը վերանայել:
	








1. Ընդունվել է
Կատարվել է համապատասխան լրացում կառավարության 2021 թվականի մայիսի 6-ի N 736-Ն որոշման N 1 հավելվածի 5-րդ կետում:













































2. Ընդունվել է
Համարակալումը շտկվել է:












3. Ընդունվել է
Կատարվել է համապատասխան փոփոխությունը։














































4. Ընդունվել է
Կատարվել է համապատասխան փոփոխությունը։

5. Ընդունվել է
Նախագծի 4-րդ կետը հանվել է։


6. Ընդունվել է
Կատարվել է համապատասխան փոփոխությունը։



	10.  Վարչապետի աշխատակազմի պետաիրավական վարչություն

	27.08.2021թ.

	
	N 02/16.4/29644-2021

	ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

1. Նախագծի 1-ին կետի 2-րդ ենթակետով առաջարկվում է սահմանել, որ տրանսպորտային միջոցների սեփականության իրավունքի վկայականի պատճենի բացակայության դեպքում դիմողը  տեղեկանք է ներկայացնում ճանապարհային ոստիկանությունից: Անհրաժեշտ է նկատի ունենալ, որ նմանատիպ պահանջի սահմանումը հավելյալ ծանրաբեռնում է նախագծով կարգավորվող գործընթացը: Այս համատեքստում, արդյոք դիտարկվե՞լ է նշված, ինչպես նաև այլ գույքերի դեպքում միջինացված շուկայական արժեք որոշելու համար անհրաժեշտ փաստաթղթերը (առնվազն դրանց մեծ մասը) վարչական մարմինների փոխօգնության շրջանակներում ձեռք բերվելու հնարավորությունը և եթե այո, ապա ի՞նչ հիմքերով է այն բացառվել: 
2. Նախագծի 1-ին կետի 3-րդ ենթակետով առաջարկվում է ռազմական դրության իրավական ռեժիմի ընթացքում ռազմական դրությամբ պայմանավորված խնդիրները լուծելու նպատակով ֆիզիկական և իրավաբանական անձանց օգտագործված գույքին հասցված վնասի չափի գնահատման իրավասությունը վերապահել «Գույքի գնահատման և աճուրդի կենտրոն» ՊՈԱԿ-ին: Սկզբունքորեն դեմ չլինելով առաջարկվող լուծմանը, գտնում ենք, որ քննարկվող գործառույթը պետք է արտացոլվի նշված կազմակերպության կանոնադրությում՝ որպես «Պետական ոչ առևտրային կազմակերպությունների մասին» ՀՀ օրենքի իմաստով հիմնադիր փաստաթուղթ: Այս տեսանկյունից՝ Կառավարության 2019 թ.-ի  «Աճուրդի կենտրոն» պետական ոչ առևտրային կազմակերպությունը «Պետական գույքի գույքագրման և գնահատման գործակալություն» պետական ոչ առևտրային կազմակերպությանը միացման ձևով վերակազմակերպելու, «Պետական գույքի գույքագրման և գնահատման գործակալություն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2004 թվականի մայիսի 13-ի N 689-Ն որոշման մեջ փոփոխություններ կատարելու մասին» N 1232-Ն որոշմամբ և «Գույքի գնահատման և աճուրդի կենտրոն» պետական ոչ առևտրային կազմակերպության կանոնադրությամբ սահմանված՝ վերջինիս գործունեության առարկայի և նպատակների ուսումնասիրությունը վկայում են, որ ՊՈԱԿ-ին նման լիազորություն վերապահելը շեղվում է ի սկզբանե կանոնադրությամբ վերջինիս համար սահմանված գործունեության հիմնական առարկայից և նպատակից: Ընդ որում, կանոնադրության համաձայն՝ նախագծի կարգավորումներին համահունչ գործունեություն ՊՈԱԿ-ը կարող է իրականացնել, սակայն,  բացառապես ձեռնարկատիրական նպատակներով: 
3. Նախագծի 4-րդ կետը հանձնարարական է պարունակում Պետական գույքի կառավարման կոմիտեի նախագահին՝ ներկայացնելու գույքի վերադարձման անհնարինության և գույքը վնասված վերադարձնելու դեպքում վնասի գնահատման կարգը: Մեր գնահատմամբ, նշված հարաբերությունը հանդիսանում է հենց Կառավարության 2021 թ.-ի մայիսի 6-ի N 736-Ն որոշման կարգավորման առարկա: Այս տեսանկյունից միանգամայն անհասկանալի է դրա կարգավորման մի մասի առանձնացումը և հետագայում ներկայացնելու պահանջի սահմանումը՝ հատկապես հաշվի առնելով դեռևս սույն թվականի մայիսից ուժի մեջ մտած, սակայն կիրառություն չստացած որոշման հիման վրա անձանց փոխհատուցման իրավունքի իրացումը հնարավորինս սեղմ ժամկետներում ապահովելու անհրաժեշտությունը: 
        Միաժամանակ, քննարկվող դրույթի ձևակերպումից պարզ չէ, թե արդյոք այդ կարգը մշակվելու և հաստատվելու է Պետական գույքի կառավարման կոմիտեի կողմից, որպիսի պարագայում հարկ է մատնանշել վերջինիս նման լիազորություն վերապահող օրենքի դրույթը՝ Սահմանադրության 6-րդ հոդվածի համատեքստում: Իսկ եթե քննարկվող կարգը պարզապես մշակվելու է Պետական գույքի կառավարման կոմիտեի կողմից և ներկայացվելու Կառավարության հաստատմանը՝ այն դիտարկելով որպես վերը հիշատակված որոշման շրջանակից դուրս, ապա կրկին, առկա է լինելու լիազորող նորմի խնդիր: 

	




1. Չի ընդունվել
Քանի որ հարցը վերաբերում է փոխհատուցման տրամադրման գործընթացի նախնական փուլին, և դիմումի ընթացքն ապահովելու համար անհրաժեշտ է ներկայացնել տրանսպորտային միջոցի նվազագույնը գույությունը հավաստող որևէ փաստաթուղթ, հետևաբար անհրաժեշտություն է առաջանում գործընթացի նախնական փուլում ներկայացնել կամ տրանսպորտային միջոցի հաշվառման վկայագրի կամ սեփականության իրավունքի վկայականի պատճեն, իսկ նշված փաստաթղթերի բացակայության դեպքում՝ տեղեկանքը ճանապարհային ոստիկանությունից: Հետագայում հանձնաժողովի գործունեության ընթացքում արդեն կիրականացվի ներկայացված տվյալների համադրում, անհատականացում հանձնաժողովի անդամների, մասնավորապես ՀՀ ոստիկանության փոխգործակցության շնորհիվ:

2. Ընդունվել է մասնակի.
Ռազմական դրությամբ պայմանավորված խնդիրները լուծելու նպատակով ֆիզիկական և իրավաբանական անձանց օգտագործված գույքին հասցված վնասի չափի գնահատմանը վերաբերող կարգավորումը նախագծում խմբագրվել է՝ սահմանելով, որ ռազմական դրության իրավական ռեժիմի ընթացքում ռազմական դրությամբ պայմանավորված խնդիրները լուծելու նպատակով ֆիզիկական և իրավաբանական անձանց օգտագործված գույքին հասցված նյութական վնասի դեպքում տրվում է համարժեք փոխհատուցում՝ Պետական գույքի կառավարման կոմիտեի «Գույքի գնահատման և աճուրդի կենտրոն» ՊՈԱԿ-ի կողմից որոշված՝ գույքի միջին շուկայական արժեքի 30 տոկոսի չափով, ընդ որում նույնական գույքերի դեպքում ընտրվում է մեկ միջինացված արժեք: Նշվածի արդյունքում «Գույքի գնահատման և աճուրդի կենտրոն» ՊՈԱԿ-ը գույքին հասցված վնասի չափի գնահատում չի իրականացնելու և հետևաբար վերջինիս կանոնադրության մեջ համապատասխան փոփոխություն կատարելու անհրաժեշտությունը բացակայում է:

3. Ընդունվել է
[bookmark: _GoBack]Նախագծի 4-րդ կետը հանվել է:



